
Hei whakanui i te wā o Matariki, kua whakaritea e tō kura he whakataetae tunu kai taketake ā-akomanga.
Ko tāu mahi he mahi ā-rōpū ki te tunu i tētahi kai e whakaatu ana i ngā tikanga tuku iho o tētahi kai taketake. Ka whakamārama, ka whakarite, ka tunu hoki i tērā kai taketake.
Ka aromatawaingia koe i runga anō i tō kaha ki te āta whakaatu i ngā tikanga tuku iho ki te whakarite ki te tunu i te kai.

He nui ngā huarahi hei kohi i ngā kōrero mō tēnei ngohe: mā te kōpae ataata, mā te rātaka, mā te paetuhi, mā te pūrongo, mā te aha rānei. Kei a koe te huarahi tika hei kohi mai i āu kōrero.

Hei Mahi
E rua ngā wāhanga o tēnei ngohe aromatawai., te rangahau i te kai me te whakarite kai. Anei ētahi pātai hei aratohu māu.
1 Te rangahau i te kai
· He aha te whakapapa o te kai?
· Ko wai mā ka kai i tāu kai?

· He aha ngā tikanga tuku iho ki te whakarite i taua kai taketake? 

· Ko hea ngā iwi e whai tonu ana i ngā tikanga tuku iho rā?

· He aha ētahi atu tikanga tuku iho rerekē ki te whakarite, ki te tunu i taua kai?

· Te whakarite i te kai

· He aha ngā whakaritenga o te kai taketake i mua i te tunu?
· Me pēhea nei e tunu ai i te kai taketake?
· He aha ngā rauemi ki te tunu i te kai taketake?

· Nō hea ngā rauemi?

· Me pēhea nei e taka ai i te kai taketake?
· Āhea ka kai i tēnā momo kai taketake?

	Kua kōwhirihia e te ākonga he kai taketake me te tautohu i ngā tikanga tuku iho o tēnā kai.
Kua whakamāramahia e te ākonga ngā wāhanga ki te whakarite me te tunu i te kai.


	Kua whakaraupapahia e te ākonga ngā tikanga tuku iho o te kai.
Kua wetewetehia e te ākonga ngā wāhanga ki te whakarite me te tunu i te kai.


	Kua āta whakatakotoria e te ākonga ngā tikanga tuku iho o te kai.
Kua āta wetewetehia e te ākonga ia wāhanga ki te whakarite me te tunu i te kai.
Kua tautokohia e te ākonga āna whakamāramatanga ki ētahi kōrero taunaki.

